
I.  Ўқув фанининг долзарблиги ва олий касбий таълимдаги ўрни
Фан дастури Ўзбекистон Республикаси Давлат таълим стандарти ва бакалавриат таълим йўналиши малака талабларига асосланган ҳолда тузилган. Клиник фармакология фани тиббиёт олий ўқув юртлари талабаларига дори воситаларининг фармакоди​намикаси, фармакокинетикаси, ножўя таъсири ва ўзаро таъсири бўйича олган билимларини беморларда энг самарали ва ҳавфсиз терапия, яъни рационал фармакотерапия ўтказиш мақсадида қўллай олиш учун зарур бўлган билимларни эгаллаб олишга имконият яратади, ҳамда бўлғуси шифокорларда клиник фикрлаш учун замин яратиб беради. Дастурнинг мақсад ва вазифаларини ечими якунида талаба горзонтал ва вртикал интеграция жараёнларида олган билим ва амалий кўникмаларни клиник уйғунлаштириб, етук, рақобатбардош, мустақил фикрлаш қобилиятига эга бўлган умумий амалиёт шифокори бўлиб шаклланади.
Мазкур фан  ўқув режадаги нормал ва патологик физиология, патологик анатомия, биологик кимё, фармакология, ички касалликлар, хирургик касалликлар, акушерлик ва гинекология, педиатрия, гериатрия фанларидан  ўзлаштирилган билимларга асосланиб, талабаларда клиник фикрлашни шакллантириш орқали, дори воситаларини рационал қўллаш, препаратлар самарадорлиги ва ҳавфсизлигини назорат қилишга ўргатади.
II.  Ўқув фанининг мақсади ва вазифаси 



Клиник фармакология фанини ўқитишдан мақсад - талабаларда муайян патологик жараёнда дори воситаларининг клиник фармакологик хусусиятларини эътиборга олган ҳолда энг самарали ва ҳавфсиз препаратни тўғри танлаш, ҳамда ўтказилаётган фармакотерапиянинг самарадорлиги ва ҳавфсизлигини баҳолаш бўйича назарий ва амалий билимларни шакллантиришдан иборат.

Фаннинг вазифаcи: 

·  умумий клиник фармакологиянинг асосий тамойилларини; 
· энг кенг қўлланиладиган дори воситаларининг клиник-фармакологик хусусиятларини, дори воситалари фармакодинамикаси ва фармакокинетикасини; 
· муайян гуруҳ дори воситалари билан даволаш самарадорлиги ва ҳавфсизлиги баҳолаш учун керакли текширувлар мажмуини танлаш ва олинган натижаларни таҳлил қилишни;
· бир қатор ички ва ташқи омилларни ҳисобга олган ҳолда дори воситаларининг дозалаш тартибини белгилашни;
· дори  воситлалари ножўя таъсирларини олдиндан била олиш, уларни аниқлаш, олдини олиш ва юзага келган ножўя таъсирларни бартараф этишни; 
· дори воситаларини ҳомиладорлик, эмизикли даврда, болаларда ва кекса ёшдаги беморларда қўлланилиш хусусиятларини; 
· дори воситалари ўзаро таъсири натижаларини ҳисобга олган ҳолда препаратларни рационал комбинациялашни ўргатиш; 
· соғлом турмуш тарзининг тарғиб қилишни;
·  клиник фармакология соҳасидаги далилларга асосланган тиббиёт концепциялари бўйича замонавий илмий адабиётлардан фойдаланишни ўргатиш. 


Фан бўйича талабаларнинг билим кўникма ва малакаларига қуйидаги талаблар қўйилади
Талаба:
·  асосий гуруҳ дори воситаларининг фармакологик характеристикаси, таъсир механизми, дозалаш тартиби, қўлланилишига кўрсатма ва қарши кўрсатмалар, клиник рецептура ҳақида тасаввурга эга бўлиши;

·  асосий гуруҳ дори воситаларининг клиник-фармакологик характеристикасини (фармакодинамикаси, фармакокинетикаси, ножўя таъсири ва ўзаро таъсирларини);
·  бир қатор ички ва ташқи омилларни ҳисобга олган ҳолда дори воситаларининг қўлланилишига кўрсатмаларни аниқлашни;
·  дори воситаларнинг дозалаш тартибини белгилашни;
·  ўтказилаётган фармакотерапиянинг самарадорлиги ва ҳавфсизлигини назорат қилиш усулларини;
·  дори воситаларининг юзага келиши мумкин бўлган ножўя таъсирларини аниқлашни ва уларни бартараф этиш чораларини;
·  ўзаро таъсирини ҳисобга олган ҳолда дори воситаларининг рационал комбинацияларини қўллашни;
·  ҳомиладор ва эмизикли аёллар, болалар ва чақалоқлар, кекса беморларни даволашда ҳавфсиз ва эффектив дори воситаларни билиши ва улардан фойдалана олиши; 
·  дори билан даволаш анамнези ва аллергологик анамнез йиғиш ва олинган натижаларни таҳлил қилиш;
·  самарали ва ҳавфсиз фармакотерапия ўтказиш мақсадида дори воситасини танлаш алгоритмини тузиш ва дозалаш тартибини белгилаш;
· патологик жараён ва қўлланилаётган дори воситаларининг клиник-фармакологик хусусиятларини ҳисобга олган ҳолда, далилларга асосланган тиббиёт асосида ўтказилаётган фармакотерапияни эксперт баҳолаш;
·  фармакотерапия самарадорлиги ва ҳавфсизлигини баҳолашнинг ишонарли ва қулай усулларини танлаш ва уларни амалга ошириш;
·  олинган натижаларни таҳлил қилиш;
·  дори воситаларининг ножўя таъсирларини ўз вақтида аниқлаш ва уларни коррекция қилиш; 
· дори анафилактик шокида шошилинч ёрдам кўрсатиш;
·  беморларни рационал даволаш асосларини ўзлаштириш;
·  рецепт ёзиб бериш амалий кўникмаларига (шу жумладан клиник амалий кўникмаларига)  эга бўлиши керак. 
III.  Асосий  назарий қисм (маъруза машғулотлари)
КЛИНИК ФАРМАКОЛОГИЯНИНГ УМУМИЙ МАСАЛАЛАРИ
1-мавзу. Клиник фармакология фани мақсад ва вазифалари. Фармакодинамиканинг асосий масалалари. Клиник фармакокинетика. Дори воситалари фармакодинамикаси ва фармакокинетикасининг турли касалликларда ўзгариши



Дори воситаларининг таъсир механизми. Дори моддаларининг танлаб таъсир этиши ҳақида тушунча. Дори препаратларини дозалаш тамойиллари. Дори воситалари таъсирини клиник баҳолаш. Бемор ҳаёти сифат кўрсаткичи – дори воситалари таъсирини баҳолаш меъзони сифатида.


 Дори воситалари фармакодинамикасининг турли касалликларда ўзгариши.

Дори воситаларини юборилиш йўллари. Турли йўллар билан юборилган дори воситаларининг сўрилиши. Дори воситаларининг биоэришувчанлиги ҳақида тушунча. Дори воситаларининг одам организмида тарқалиши. Дори препаратларининг қон плазмаси ва тўқима оқсиллари билан боғланиши. Дори воситаларининг метаболизми. Метаболитлар кинетикаси. Дори воситаларининг организмдан чиқарилиши. Фармакодинамика ва фармакокинетика ўртасидаги боғлиқлик. Дори воситаларини дозалаш тамойиллари. Дори воситалари фармакокинетикасининг турли касалликларда ўзгариши.
2-мавзу. Дори воситаларининг ўзаро таъсири
Антагонизм ва синергизм ҳақида тушунча. Дори воситалари ўзаро таъсири турлари. Фармацевтик, фармакокинетик, фармакодинамик ўзаро таъсир. Физиологик ўзаро таъсир ҳақида тушунча. Дори воситалари ўзаро таъсирига таъсир этувчи омиллар. Дори воситалари ўзаро таъсирини ҳисобга олган ҳолда рационал фармакотерапия ўтказиш тамойиллари. 



3-мавзу. Дори воситаларининг ножўя таъсирлари


Ножўя таъсирларнинг замонавий таснифи. Дори воситалари ножўя таъсири мониторинги. А, В, С, Д типидаги ножўя таъсирлар. Аниқланган ножўя таъсирларни бартараф этиш бўйича тавсиялар. Дори воситалари ножўя таъсирларини аниқлаш усуллари.
 Фармаконазорат.
4-мавзу. Ҳомиладор ва эмизикли аёлларда дори воситаларини қўллаш хусусиятлари. Клиник фармакологиянинг бемор ёшига боғлиқ жиҳатлари

Ҳомиладорларда дори воситалари клиник фармакологияси ўзгаришининг амалий аҳамияти, дори воситаларининг ҳомила ва чақалоқларга таъсири. Ҳомиладорларда самарали ва ҳавфсиз фармакотерапия ўтказишга таъсир этувчи омиллар. Ҳомиладорликда юзага келиши мумкин бўлган ножўя таъсирлар таснифи. Дори воситалари фармакокинетикаси билан эмбрион ва ҳомила ривожланиши ўртасидаги боғлиқлик.  Ҳомиладорлик даврида дори воситаларининг фармакодинамикаси. Айрим гуруҳ дори воситаларининг ҳомила ва чақалоқларга таъсири.
Болаларда дори воситалари клиник фармакологиясининг ўзига хос хусусиятлари. Дори воситаларини болаларда дозалаш тамойиллари. Чақалоқларда дори воситалари фармакокинетикасининг ўзига хос томонлари – дори воситаларининг сўрилиши, тарқалиши, метаболизми ва чиқарилиши. Чақалоқларда дори воситалари фармакодинамикасининг ўзгариши. Дори воситаларининг чақалоқ организмига ножўя таъсирлари, уларни олдини олиш ва бартараф этиш. Чақалоқларда танлов препарати бўлган дори воситалар. Кекса ёшдаги беморларда фармакотерапия ўтказиш тамойиллари. Кексалар фармакотерапияси муаммосининг долзарблиги. Кексаларда дори воситалари фармакодинамикасининг,  фармакокинетикасининг ўзгариши ва уларнинг амалий аҳамияти. Кексаларда дори воситалари ножўя таъсирлари ривожланишига таъсир этувчи омиллар. Кексаларда дори воситаларини дозалаш тамойиллари. Кекса беморларда фармакотерапия ўтказиш тамойиллари ва баъзи социал масалалар (клиник фармакология нуқтаи назаридан).
5-мавзу. Фармакогенетика, фармакоэпидемиология, фармакоэкономика асослари
Клиник фармакогенетика. Фармакогенетикага таъсир этувчи омиллар. Дори воситалари фармакодинамикасига таъсир этувчи генетик омиллар. Ирсий касалликларда дори воситалари фармакологик таъсирининг ўзгариши.

Фармакоэкономика. Фармакоэкономик тадқиқотлар тамойиллари. 

Фармакоэпидемиология. Фармакоэпидемиологик тадқиқотлар тамойиллари.

6-мавзу. Янги дори воситаларининг клиник тадқиқотлари. далилларга асосланган тиббиёт
Клиникагача бўлган тадқиқотлар. Клиник тадқиқотлар, фазалари. Клиник тадқиқотларнинг этик ва ҳуқуқий меёрлари. Далилларга асосланган тиббиёт тамойиллари. Далилларга асосланган тиббиётнинг клиник амалиётдаги аҳамияти.  
IV.  Амалий машғулотлар бўйича кўрсатма ва тавсиялар
Фан бўйича машғулотлар 50% назарий ва 50% амалий қисмдан иборат бўлган ҳолда ўтказилади. 
Амалий машғулотлар учун қуйидаги мавзулар тавсия этилади:
1. ХУСУСИЙ КЛИНИК ФАРМАКОЛОГИЯ
1.  Кардиотоник дори воситаларининг клиник фармакологияси.
2.  Диуретик дори воситаларининг клиник фармакологияси
3.  Қон томирлар тонусига таъсир этувчи дори воситаларининг клиник фармакологияси. 
4. Антиаритмик дори воситаларининг клиник фармакологияси. 
5.  Гемостаз тизимига таъсир этувчи дори воситаларининг клиник фармакологияси. 
6.  Гиполипидемик дори воситаларининг клиник фармакологияси
7.  Антибактериал дори воситаларининг клиник фармакологияси

8.  Яллиғланишга қарши дори воситаларининг клиник фармакологияси
9.  Иммунокорректорлар клиник фармакологияси

10.  Бронхлар ўтказувчанлигига таъсир этувчи дори воситаларининг клиник фармакологияси. 
11.  Меъда-ичак йўллари мотор-эвакуатор ва секретор фаолиятига таъсир этувчи дори воситаларининг клиник фармакологияси. 
12.  Метаболизмни активловчи ва коррекцияловчи дори воситалар. 
2. ДОРИ ВОСИТАЛАРИНИ РАЦИОНАЛ ҚЎЛЛАШ МАСАЛАЛАРИ
1.  Сурункали юрак етишмовчилигида дори воситаларини рационал қўллашга клиник-фармакологик ёндошув. 
2.  Артериал гипертензия синдромида дори воситаларини рационал қўллашга клиник-фармакологик ёндошув. 
3.  Антиангинал ва гиполипидемик дори воситаларини рационал қўллашга клиник-фармакологик ёндошув. 
4.  Аритмия синдромида дори воситаларини рационал қўллашга клиник-фармакологик ёндошув.  
5.  Тромбоэмболик синдром ва қон кетишларда дори воситаларини рационал қўллашга клиник-фармакологик ёндошув. 
6.  Бронхообструктив синдромни даволашда дори воситаларини рационал қўллашга клиник-фармакологик ёндошув. 
7.  Инфекцион табиатга эга касалликларни рационал даволашга клиник-фармакологик ёндошув. 
8.  Меъда, ичак диспепсияси ва қоринда оғриқ синдромини рационал даволашга клиник-фармакологик ёндошув. 
9.  Артрит, артралгия ва белда оғриқ синдромларида дори воситаларини рационал қўллашга клиник-фармакологик ёндошув. 
10.  Депрессия ва уйқунинг бузилиши синдромларини рационал даволашга клиник-фармакологик ёндошув. 
Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади.  
Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур таҳлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.
Амалий машғулотларни ўтказишда қуйидаги дидактик тамойилларга амал қилинади:

·  Амалий машғулотларни мақсадини аниқ белгилаб олиш;

·  Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

·  Талабада натижани мустақил равишда қўлга киритиш имкониятини таъминлаш;

·  Талабани назарий-методик жиҳатдан тайёрлаш;

Клиник фармакология фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.

Амалий кўникмалар рўйхати:
1.  Дори билан даволаш анамнези ва аллергологик анамнез йиғиш ва олинган натижаларни таҳлил қилиш;
2.  Самарали ва ҳавфсиз фармакотерапия ўтказиш мақсадида дори воситасини танлаш алгоритмини тузиш ва дозалаш тартибини белгилаш;
3.  Патологик жараён ва қўлланилаётган дори воситаларининг клиник-фармакологик хусусиятларини ҳисобга олган ҳолда, далилларга асосланган тиббиёт асосида ўтказилаётган фармакотерапияни эксперт баҳолаш;
4.  Фармакотерапия самарадорлиги ва ҳавфсизлигини баҳолашнинг ишонарли ва қулай усулларини танлаш ва уларни амалга ошириш;
5.  Олинган натижаларни таҳлил қилиш;
6.  Дори воситаларининг ножўя таъсирларини ўз вақтида аниқлаш ва уларни коррекция қилиш; 
7.  Дори анафилактик шокида шошилинч ёрдам кўрсатиш;
8.  Беморларни рационал даволаш асосларини ўзлаштириш;
9. Рецепт ёзиб бериш 
Ўқув клиник амалиётни ташкил этиш бўйича кўрсатма ва тавсиялар
Талабаларнинг “Клиник фармакология” фани бўйича клиник амалиёти таълим жараёнининг 50%ини ташкил қилади ва амалий машғулотлар клиниканинг барча бўлимларида ва маслаҳат поликлиникасида ўтказилади.

Клиник фармакология фанини ўрганиш жараёнида талабалар ишлаб чиқилган схема асосида дори билан даволаш таҳлилини ўтказиш мақсадида беморни курация қилиш ва уни динамикада назорат қилиб боришни қуйидаги меъзонлар асосида амалга оширадилар:

· беморлар дори анамнези, шу жумладан аллергологик анамнезини йиғиш;

·  мавзу бўйича беморлар кўруви асосида ташхис қўйиш, дори воситасини ва унинг дозалаш тартибини белгилаш;

· қўлланилаётган дори воситаларининг клиник фармакологик характеристикаси;

· ўтказилаётган фармакотерапиянинг самарадорлиги ва ҳавфсизлигини назорат қилиш;

· қўлланилаётган дори воситаларининг клиник рецептураси;

· қўлланилаётган дори воситаларининг ўзаро таъсирлари;

· қўлланилаётган дори воситаларининг ножўя таъсирлари ва уларни олдини олиш;

· фармакотерапия самарадорлиги ва ҳавфсизлиги ҳақида хулоса;

· асосий касаллик ва унинг асоратлари, хамда ёндош касалликларни ҳисобга олган холда, ушбу беморни даволаш учун танланган дори воситаларининг тўғрилигини (мавжуд бўлган стандарт даво бўйича тавсиялар, даволашнинг рационал схемалари ва Умумжахон соғлиқни сақлаш ташкилоти тавсиялари асосида) баҳолаш;

· фармакотерапия ўтказиш жараёнида ушбу беморда қўлланилаётган дори воситалари таъсирида келиб чиқиши мумкин бўлган ножўя таъсирларни олдини олиш бўйича барча текширув усуллари ўтказилганлигини баҳолаш;
· ушбу беморда қўлланилаётган дори воситалари комбинациясининг рационаллигини баҳолаш (дори воситаларининг самарали ва самарасиз ўзаро таъсирлари);
· ўтказилаётган фармакотерапия самарадорлигини баҳолаш. 
Ушбу таҳлил асосида курация қилган беморнинг “Дори билан даволаш таҳлили”ни ёзадилар ва ҳимоя қиладилар, ўқитувчи дарсдан ташқари вақтда ушбу таҳлилни текширади ва ишлаб чиқилган меъзонлар асосида баҳолайди.
Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1.Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни кадамма кадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади.  Талаба амалий кўникмани мустақил, бироқ педагог назорати остида муляжлар, тренажёрлар, фантомлар ва манекенларда, талабалар ўзаро бир-бирида кўп марта машқ қилиб ўрганадилар. Аввал барча босқичларини алоҳида, кейин умумлаштирган холда  тўлиқ ва тўғри бажара олгандан сўнг беморда қўллашга руҳсат берилади (имитацион тренинг).

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўкув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намоиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма автоматизм дарсигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник ҳолатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи  касаллик тариҳлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар талабанинг амалий кўникмани тўғри ўзлаштирганлигини баҳолашда нафақат эксперт сифатида чиқишда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли ҳил вазиятларда, фаолият жараёнида тўғри ва тўлиқ қўллай олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талабанинг бемор билан мустакил ишлаши педагог томонидан назорат қилинади, тиббий хужжатларни, дори билан даволаш таҳлилини ёзиб химоя қилиш жараёнида баҳоланади.
Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.

Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.

V. Мустақил таълим ва мустақил ишлар 
Мустақил таълим учун тавсия этиладиган мавзулар:
1.  Антигистамин дори воситаларининг клиник фармакологияси. 
2.  Балғам кўчирувчи ва муколитик воситаларнинг клиник фармакологияси. Йўталга қарши препаратларнинг клиник-фармакологик характеристикаси.

3.  Витаминлар, коферментлар ва темир препаратларининг клиник фармакологияси.
4.  Гепатотроп ва ўт ҳайдовчи дори воситаларининг клиник фармакологияси. Гепатопротекторлар ҳақида тушунча. Ҳолелитиазда қўлланиладиган препаратлар.

5. Вирусларга қарши дори воситаларининг клиник фармакологияси.
6. Замбуруғларга қарши доривоситаларининг клиник фармакологияси.
7. Фермент препаратларининг клиник фармакологияси.

8. Протеаза ингибиторларининг клиник фармакологияси.
9. Психотроп дори воситаларининг клиник фармакологияси.
10. Гипогликемик дори воситалари клиник фармакологияси.
11. Наркоз учун воситалар ва маҳаллий анестетиклар клиник фармакологияси
12. Анемия синдромини рационал даволашга клиник-фармакологик ёндошув. 
13. Ўткир гипотония ҳолатларида қўлланиладиган дори воситаларни рационал буюришга клиник-фармакологик ёндошув.
14. Остеопороз ва суякларнинг бошқа касалликларида оғриқ синдромини рационал даволашга клиник-фармакологик ёндошув. Остеопорозлар рационал терапиясининг тамойиллари.

15. Ўткир аллергия ҳолатларида дори воситаларини рационал қўллашга клиник-фармакологик ёндошув.
16. Жигар коликаси, сариқлик синдроми, жигар дисфункцияси синдромларининг рационал терапиясига клиник-фармакологик ёндошув.
17. Оғриқ синдромини бартараф этиш учун миотроп спазмолитикларни қўллаш хусусиятлари. 
18. Замбуруғли инфекцияларни рационал даволашга клиник-фармакологик ёндошув.
19. Гормонал контрацептивларни рационал қўллашга клиник-фармакологик ёндошув.
20. Қалқонсимон без фаолиятига таъсир этувчи дори воситаларини рационал қўллашга клиник-фармакологик ёндошув. 
21. Оғриқ синдромида наркотик аналгетиклар, наркоз учун воситалар ва махаллий анестетикларни рационал қўллаш.
Фан бўйича мустақил иш аудитория ва аудиториядан ташқари ўтказилади.
Талаба мустақил ишини ташкил этишда қуйидаги шакллардан фойдаланилади:
·  Аудитория машғулотларидан ташқари беморларда асосий касаллик ва унинг асоратлари, хамда ёндош касалликларни ҳисобга олган холда, ушбу беморни даволаш учун танланган дори воситаларининг тўғрилигини (мавжуд бўлган стандарт даво бўйича тавсиялар, даволашнинг рационал схемалари ва Умумжахон соғлиқни сақлаш ташкилоти тавсиялари асосида) баҳолаш;
·  фармакотерапия ўтказиш жараёнида ушбу беморда қўлланилаётган дори воситалари таъсирида келиб чиқиши мумкин бўлган ножўя таъсирларни олдини олиш бўйича барча текширув усуллари ўтказилганлигини баҳолаш;
·  ушбу беморда қўлланилаётган дори воситалари комбинациясининг рационаллигини баҳолаш (дори воситаларининг самарали ва самарасиз ўзаро таъсирлари);
·  ўтказилаётган фармакотерапия самарадорлигини баҳолаш кўникмаларини педагог назоратида сон ва сифат жихатдан бажариш ва амалий кўникмаларни ўзлаштириш дафтарларида акс эттириш

·  тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жихатдан бажариш ва навбатчилик дафтарларида акс эттириш;

·  тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган рўйхат асосида навбатчи шифокор-педагог назоратида стандартлаштирилган пациентлар (беморлар) курациясини ўтказиш ва олиб бориш, дори билан даволаш таҳлилини ёзиш ва навбатчилик дафтарларида акс эттириш;

·  беморлар курациясида даволовчи ёки навбатчи шифокор билан назорат қилишда иштирок этиш; 

·  аҳоли орасида санитар оқартув ишларни суҳбат ва маърузаларни ўтказиш; 

·  Айрим назарий мавзуларни ўқув адабиётлари ёрдамида мустақил ўзлаштириш;

·  Берилган мавзу бўйича ахборот (реферат) тайёрлаш;

·  Фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

·  Илмий мақола, анжуманга маъруза тезисларини тайёрлаш; 
·  Вазиятли ва клиник муаммолларга йўналтирилган вазиятли масалалар ечиш; 

·   Кейс (реал клиник вазиятлар ва клиник вазиятли масалалар асосида сase-study) ечиш;  


·  График органайзерлаш ишлаб чиқиш ва тўлдириш; 

·  Кроссвордлар тузиш ва ечиш;

·  Презентация ва видеороликлар тайёрлаш ҳамда мустакил иш жараёнида кенг қўллаш ва ҳ.к.
Фан бўйича курс иши (лойиҳаси)

Фан бўйича курс иши ўқув режасида кўзда тутилмаган.
VI. Асосий ва қўшимча ўқув адабиётлар ҳамда ахборот манбаалари:
Асосий адабиётлар:
1. Якубов А.В. “Клиник фармакология”.  Дарслик. – Тошкент. “Ғ.Ғулом”. 2019 й.

2. Кац П.С., Мавлянов И.Р., Махкамова Р.К. “Клиническая фармакология”,  Учебник. Tашкент “Ғ.Ғулом” 2012 г.
3. Мавлянов И.Р., Кац П.С., Махкамова Р.К. “Клиник фармакология”, дарслик. Tошкент “Ғ.Ғулом”. 2012 й.
Қўшимча адабиётлар:
1. Кукес В.Г.  “Клиническая фармакология”. Учебник. – Москва. Издательская группа ГЕОТАР-Медиа.  2015 г. 
2. Mamadov Yu.M. Klinik farmakologiya. - Toshkent. TURON-IQBOL. 2010 y.
3. Бертрам Г., Катцунг П. Базисная и клиническая фармакология в 2-х томах. Учебник. - Москва. 2008 г.
4. James M.Ritter Clinical pharmacology and Therapeutics. - Great Britain. Hodder Arnold. 2008 y.
5. Кукес В.Г., Стародубцев А.К. Клиническая фармакология и фармакотерапия.  Учебник. - Москва. ГЕОТАР-Медиа 2006 г. 

Интернет сайтлари:
1. www/ziyonet.uz
2. http://www.clinicpharm.ru
3. http://forum.labclinpharm.ru/
4. http://clinpharmbook.ru/
5. https://www.clinicalpharmacology.com/
6. http://www.evidence-update.ru/
7. http:// medline. ru

8. http://med.ru
[image: image3.png]



PAGE  
2

